
ЖАҢА ЖЫЛ
Құтты болсын!

Құрметті ойылдықтар!Құрметті ойылдықтар!
Қымбатты жерлестер!Қымбатты жерлестер!

Баршаңызды Жаңа 2024 жылмен шын жүректен құттықтаймын!
Әрбір жылды шығарып салар тұста өткенді ой елегінен өткізіп, жарқын 
жаңалықтарды, ерекше оқиғаларды еске аламыз, жылды қорытынды-
лап, жаңа жоспарлар жайлы ойланамыз, алдымызға үлкен мақсаттар 
қоямыз.
Еліміз үшін парасат пен пайымға толы тағы бір жыл ХХІ ғасыр қой-
науына енгелі тұр. Бірлік пен бейбітшілік, ырыс пен бақ-береке сый-
лаған Қоян жылымен қоштасып, санаулы күндерден кейін жаңа Ұлу 
жылымен қауышамыз. Жаңа жыл – жаңа бастамалар, жаңа мақсаттар-
бастау алатын, ертеңгі күнге үлкен үмітпен, сеніммен қадам басатын 
уақыт.
Биылғы жыл біз басы қатты болып, Ойыл халқын көктемгі қарғын су-
дың тасқыны әбігерге салғанымен бірлікпен бел шешпей еңбек еткен 
азаматтардың арқасында табиғи апатқа жол берген жоқпыз! Соңы сәт-
ті, ырысты жыл болды. Өрісіміз малға толды. Өңіріміздің әрбір жеткен 
жетістіктері мен тындырымды істерінде әрқайсыңыздың жеке үле-
стеріңіз бар. Сондықтан баршаңызға жасампаз еңбектеріңіз бен елге 
деген жанашыр ниеттеріңіз үшін шексіз ризашылығымды білдіремін.
Қоян жылы барлығымыз үшін айрықша маңызды, жағымды жаңа-
лықтар мен жақсылыққа толы болды. Өткен жылға өкпе жоқ. Ал ал-
дағы жылға артылар үміт пен сенімді бастамаларымыз бар.
Халқымызда «Елу жылда ел жаңа» деген қанатты сөз бар. Осы жыл-
дар ішінде елдің даму көшінде ойылдықтардың да өзіндік орны бар. 
Аудан тұрғындарының ерен еңбектерінің нәтижесінде өңірде экономи-
каның барлық бағыттары қарқынды дамып келеді. Әр салада жаңашыл 
бастама мен игілікті істер бар.
Біздің бүгінгі мақсатымыз бен міндеттеріміз тұрғындарымыздың 
өмірінің сапасы мен тұрмыстық деңгейін көтеруге бағытталған. Аудан 
тұрғындарының игілігіне арналған әлеуметтік нысандар жөндеуден 
өтіп пайдалануға берілсе, көшелер жарықтандырылып, «Ауыл ама-
наты» жобасының арқасында кәсіпкерлік бағыттағы бірқатар қызмет 
көрсету орындары ашылды.
«Жұмыла көтерген жүк жеңіл» деп халқымыз айтқандай, осы жетістік-
теріміз берекелі бірлігімізбен бірлесе атқарған еңбектің нәтижесі. Ал-
дағы уақытта да әлі талай игілікті істердің куәсі болатынымызға сенім-
деміз.

Ардақты ағайын!Ардақты ағайын!
Жаңа жылды әр адам үкілі үмітпен, ізгі ниетпен және ақ тілекпен қарсы 
алады. Жаңа жыл – жақсылықтың жаршысы. Әрбіріміздің болашаққа 
бағдар құратын және үлкен міндеттерді орындауға иек артатын кезең.
Табалдырығымыздан аттағалы тұрған Ұлу жылы толағай табысы мен 
ырзық-несібесін сыйлап, әрбір шаңыраққа құт-береке әкелсін. Бірлі-
гіміз бекем, ісіміз мығым болсын! Жаңа жыл барлығымызға береке-бір-
лік әкелсін! Келер жыл жағымды жаңалыққа, қуанышты сәттерге толы 
болсын!
Ауданымыздың тұрғындарын жаңа жылмен шын жүректен құттықтай 
отырып, Жаңа жыл әр отбасына амандық, баршаңызға мықты денсау-
лық, ел игілігі жолындағы еңбектеріңізге табыс, елімізге береке-бірлік 
тілеймін!

Құрметпен,Ойыл ауданының әкімі Құрметпен,Ойыл ауданының әкімі 
Асқар Қайырғалиұлы ҚазыбаевАсқар Қайырғалиұлы Қазыбаев

ОЙЫЛ АУДАНЫНЫҢ ӘКІМІ АСҚАР

ҚАЙЫРҒАЛИҰЛЫ ҚАЗЫБАЕВТЫҢ АУДАН 

ХАЛҚЫН ЖАҢА ЖЫЛМЕН ҚҰТТЫҚТАУЫ

Төрағалық еткен аудан әкімінің 
орынбасары Мұратбай Айдарба-
ев кездесу жиынының мақсатын 
түсіндіріп, еркін, ашық әңгіме-
лесуге шақырды. Аудандық Ішкі 
істер саласында атқарылған жұ-
мыстар мен алдағы міндеттер 
туралы аудандық полиция бөлімі 
бастығының бірінші орынбасары, 
полиция подполковнигі Дархан 

ҚОҒАМДЫҚ КЕҢЕС МҮШЕЛЕРІ
АУЫЛҒА ҚАТЫСТЫ ӨЗЕКТІ МӘСЕЛЕЛЕРДІ ТАЛҚЫЛАДЫ
ЖУЫРДА АУДАНҒА АҚТӨБЕ ОБЛЫСЫ ҚОҒАМДЫҚ КЕҢЕСІНІҢ ЗАҢДЫЛЫҚ, ҚҰҚЫҚТЫҚ ТӘРТІП ЖӘНЕ СЫБАЙЛАС ЖУЫРДА АУДАНҒА АҚТӨБЕ ОБЛЫСЫ ҚОҒАМДЫҚ КЕҢЕСІНІҢ ЗАҢДЫЛЫҚ, ҚҰҚЫҚТЫҚ ТӘРТІП ЖӘНЕ СЫБАЙЛАС 
ЖЕМҚОРЛЫҚПЕН КҮРЕС ЖӨНІНДЕГІ КОМИССИЯСЫНЫҢ МҮШЕСІ, ЖЕРЛЕСІМІЗ АСЛАН БАЛҚАСЫНОВ, ОБЛЫСТЫҚ ЖЕМҚОРЛЫҚПЕН КҮРЕС ЖӨНІНДЕГІ КОМИССИЯСЫНЫҢ МҮШЕСІ, ЖЕРЛЕСІМІЗ АСЛАН БАЛҚАСЫНОВ, ОБЛЫСТЫҚ 
ҚОҒАМДЫҚ КЕҢЕСІНІҢ ЗАҢГЕРІ БЕРІК ЖҰБАНИЯЗОВ КЕЛДІ. АУДАН ӘКІМДІГІНДЕ ҚОҒАМДЫҚ КЕҢЕС МҮШЕЛЕРІ, АУҒАН ҚОҒАМДЫҚ КЕҢЕСІНІҢ ЗАҢГЕРІ БЕРІК ЖҰБАНИЯЗОВ КЕЛДІ. АУДАН ӘКІМДІГІНДЕ ҚОҒАМДЫҚ КЕҢЕС МҮШЕЛЕРІ, АУҒАН 
СОҒЫСЫНЫҢ АРДАГЕРЛЕРІМЕН КЕЗДЕСТІ. СОҒЫСЫНЫҢ АРДАГЕРЛЕРІМЕН КЕЗДЕСТІ. 

Ғалымжанов баяндаса, аудан 
әкімі аппаратының бас маманы, 
заңгер Самал Маханова аудан-
да сыбайлас жемқорлыққа қарсы 
іс-қимыл бағытындағы жұмысы 
туралы баяндама жасады. Қоғам-
дық кеңес мүшелері өз кезегінде 
ауданға қатысты өзекті мәселе-
лерін жеткізді. Қазіргі таңдағы 
күрделі мәселе бұралқы иттер, 

Ойыл-Қараой, Сарбие жолы, 
Ойыл өзенінің жайы, сонымен 
қатар «Жол бойында жүрген мал 
көп. Көбіне кешқұрым, түңгі мез-
гілде жүргізушілердің жол апаты-
на ұшырауына әкеліп соғуда» деп 
малдың бағылу тәртібін қозғады. 
Кездесуде қатысушылар тара-
пынан қойылған сауалдар толық 
талқыланған соң,

- Сіздермен кездесудегі мақсат 
та сол қордаланған мәселелерді 
бірге шешу. Ұсыныс-пікірлеріңіз 
арқылы алдағы уақытқа бағыт-
бағдар жасау, зерделеу жұмы-
старын жүргіземіз. Көтерілген 
өзекті мәселелер, айтылған ұсы-
ныстарыңызды міндетті түрде 
жеткізетін боламын, - деді, Аслан 
Балқасынов. 

Жуырда Астана қаласында өңірлердің барлық 
сала өкілдері қатысқан республикалық «Жаңа 
Қазақстанның жыл адамы» байқауының жеңім-
паздарын марапаттау рәсімі өтті. Республикалық 
деңгейдегі бұл байқаудың басты мақсаты - Мемле-
кет басшысы Қасым-Жомарт Тоқаевтың Қазақстан 
халқына арналған жолдауында айтылған және 
«Тәуелсіздік бәрінен қымбат!» атты мақаласын-
дағы басымдықтарды қоғамда кеңінен насихат-
тау, ел егемендігінің өркендеуі мен дамуына үлес 
қосқан Тәуелсіздік жылдары өз мамандығының хас 
шебері атанған тұлғалар мен азаматтарды қоғамда 
кеңінен насихаттау. «Bilim-orkenieti» ұлттық инно-
вациялық ғылыми-зерттеу орталығының ұйымда-
стыруымен өткен байқауға ауданымыздан аудан-
дық ішкі саясат, мәдениет, тілдерді дамыту және 
спорт бөлімі басшысының орынбасары Шамшырақ 
Жоламанова жүлделі І дәрежелі дипломмен және 
«Жаңа Қазақстанның жыл адамы» төсбелгісімен 
марапатталды. 

ШАМШЫРАҚ –
«ЖАҢА ҚАЗАҚСТАННЫҢ ЖЫЛ АДАМЫ»

Аудандық аумақтық сайлау 
комиссиясының төрағасы 
Берік Бисекенов Тәуелсіздік 
жылдарындағы ҚР сайлау 
жүйесінің тарихы туралы ба-
яндамасында орталық сай-
лау комиссиясының 1993 
жылы құрылғанын, барлық 
сайлаудың Қазақстан Ре-
спубликасы Президентінің 
Жарлығымен бекітілген 
Конституциялық Заңның 

ОРТАЛЫҚ САЙЛАУ КОМИССИЯСЫНА 30 ЖЫЛ
БИЫЛ ҚАЗАҚСТАН РЕСПУБЛИКАСЫ ОРТАЛЫҚ САЙЛАУ КОМИССИЯСЫ-БИЫЛ ҚАЗАҚСТАН РЕСПУБЛИКАСЫ ОРТАЛЫҚ САЙЛАУ КОМИССИЯСЫ-
НЫҢ ҚҰРЫЛҒАНЫНА 30 ЖЫЛ ТОЛДЫ. ӨТКЕН АПТА АУДАН ӘКІМДІГІНДЕ НЫҢ ҚҰРЫЛҒАНЫНА 30 ЖЫЛ ТОЛДЫ. ӨТКЕН АПТА АУДАН ӘКІМДІГІНДЕ 
ӨТКЕН САЛТАНАТТЫ ШАРАҒА АУДАН ӘКІМІ АСҚАР ҚАЗЫБАЕВ, АУДАН-ӨТКЕН САЛТАНАТТЫ ШАРАҒА АУДАН ӘКІМІ АСҚАР ҚАЗЫБАЕВ, АУДАН-
ДЫҚ МӘСЛИХАТ ТӨРАҒАСЫ СӘКЕН ЗАЙМОЛДИН ЖӘНЕ УЧАСКЕЛІК САЙ-ДЫҚ МӘСЛИХАТ ТӨРАҒАСЫ СӘКЕН ЗАЙМОЛДИН ЖӘНЕ УЧАСКЕЛІК САЙ-
ЛАУ КОМИССИЯСЫНЫҢ МҮШЕЛЕРІ ҚАТЫСТЫ.ЛАУ КОМИССИЯСЫНЫҢ МҮШЕЛЕРІ ҚАТЫСТЫ.

аясында өткізілетінін атап 
көрсетті.
 Өз кезегінде аудан басшы-
сы Асқар Қайырғалиұлы 
Тәуелсіздік кезеңінде 
еліміздің сайлау органда-
ры маңызды кезеңнен өтіп, 
мемлекеттік биліктің негізгі 
институттарының дамуына 
зор үлес қосқанын ерекше 
атап өтті. ҚР Орталық сай-
лау комиссиясының Құрмет 

грамотасымен Мейрамгүл 
Сейталина, облыстық сай-
лау комиссиясының Алғыс 
хатымен Абат Айдашев, 
Дина Елгондина марапат-
талды. 
Сонымен қатар бірқатар 
азамат аудан әкімінің Алғыс 
хатымен, Орталық сайлау 
комиссиясының Алғыс хат-
тарымен марапатталды. 

АҚША ЖІБЕРУДІ СҰРАУАҚША ЖІБЕРУДІ СҰРАУ
Соңғы алты айда елде фишингтік 
шабуылдар жиілеп кетті. Ала-
яқтар WhatsApp мессенджерін 
пайдаланушының  шотына зи-
янды сілтеме арқылы қол жет-
кізеді және пайдаланушының 
барлық контактілеріне ақша жі-
беруді өтініп, мысалы, қаржылық 
жағдайының қиын екенін сылтау-
ратып хабарлама жібереді. Ала-
яқтар қаражатты, әрине, шоттарға 
аударуды сұрайды. Сондай-ақ, 
күмәнді сілтемені алаяқтар кон-
курсқа немесе дауыс беруге қа-
тысу ретінде жасыра алады.  

ЕМТИХАН ТАПСЫРУСЫЗ ЕМТИХАН ТАПСЫРУСЫЗ 
ЖҮРГІЗУШІ КУӘЛІГІНЕ ИЕ ЖҮРГІЗУШІ КУӘЛІГІНЕ ИЕ 

БОЛУ БОЛУ 

Ағымдағы жылы алаяқтар емти-
хан тапсырмай-ақ жүргізуші 
куәлігін алу туралы ұсыныспен 
әлеуметтік желілер мен мессен-
джерлерде хабарландырулар-
ды белсенді түрде орналастыра 
бастады. Бұл ұсынысқа сенген 
азаматтар барлық талаптарды 
бірден орындай бастайды: құ-
жат алу үшін ақшаны және жеке 
деректерін жіберді. Бірақ ақ-
шаны алғаннан кейін алаяқтар 
телефондарын өшіреді және 
әлеуметтік желілер мен мессен-
джерлердегі хабарламаларға жа-
уап бермейді. Жүргізуші куәлігін 
емтихан тапсырғаннан кейін ғана 
алуға болатындығын әрдайым 
есте ұстаған жөн. 

ҚАЙЫРЫМДЫЛЫҚТЫ ҚАЙЫРЫМДЫЛЫҚТЫ 
ЖЕЛЕУ ЕТЕ ОТЫРЫП ЖЕЛЕУ ЕТЕ ОТЫРЫП 

ЖАСАЛАТЫН АЛАЯҚТЫҚ ЖАСАЛАТЫН АЛАЯҚТЫҚ 

Соңғы уақытта қайырымдылық 
қызметі өте өзекті болды, өйткені 
атақты адамдар мен блогерлер 
қайырымдылықпен айналыса 
бастады. Олар ақша жинау на-
уқандарын ашады, түрлі акция-
ларға қатысады, қажетті ақшаны 
жинау үшін тікелей эфирге шыға-
ды. Атақты адамдардың бастама-
лары да алаяқтардың назарынан 
тыс қалған жоқ. Олар балалар-
дың интернеттен алынған фото-
суреттерін пайдаланады, оларға 
жалған өмірбаяндар жасайды, 
қолданыстағы  барларымен ара-
ласып кетпеу үшін жаңадан қор 
құрады. Кейбіреулері тіпті сал-
мақты көріну үшін, қорықпастан 
жұмыс істеп жатқан қорларды 
көрсетіп қояды. Сондай-ақ, ала-
яқтар қордан баланың суреті 
мен тарихын көшіре алады, бірақ 
астына өз деректемелерін қояды. 
Егер адамдар алдымен оның та-
рихымен танысып, тексеріп алған 

күннің өзінде, оның деректеме-
лерін назардан тыс қалдыруы 
мүмкін, нәтижесінде ақша ала-
яқтарға кетеді. 

АЛАЯҚТАРҒА ҚАРСЫ АЛАЯҚТАРҒА ҚАРСЫ 
ІС-ҚИМЫЛ БОЙЫНША ІС-ҚИМЫЛ БОЙЫНША 

ПРАКТИКАЛЫҚ КЕҢЕСТЕР:ПРАКТИКАЛЫҚ КЕҢЕСТЕР:

1. Әдетте қарапайым болып көрі-
нетін және ең маңызды бірінші 
қағида – қандай уәде берсе де, 
жеке деректеріңіз бен ақшаңызды 
бөгде адамдарға бермеңіз. 
2. Алаяқтық туралы жаңалықтар 
топтамасына салғырт қарамаңыз: 
неғұрлым көп нәрсе білсеңіз, ала-
яқтардың қармағына түсу тәуе-
келі соншалықты төмен болады. 
3. Әдетте балаларға дауыс беру, 
ұтыстар ойнату, викториналар 
және т.с.с. атын жамылатын 
күмәнді сілтемелер бойынша өт-
пеңіз. Ол жерге ешқашан жеке 
деректеріңізді енгізбеңіз.
4. Өзіңіздің WhatsApp-аккаун-
тыңызға байланыстырылған 
құрылғыны тексеруді әдетке ай-
налдырыңыз. Егер таныс емес 
құрылғыны көрсеңіз оны бірден 
ажыратыңыз. 
Бұл үшін мына алгоритмді орын-
дау қажет: WhatsApp-та жоғарғы 
оң бұрыштағы үш нүктені ба-
сыңыз және «Байланыстырылған 
құрылғыларды» басыңыз. Сізге 
тиесілі емес байланыстырылған 
құрылғыны көрісімен «Шығуды» 
басып, одан шығып кетіңіз.  
5. Заңды айналып өтіп, бірдеңе 
жасап береміз деген уәделер-
ге сенбеңіз. Мысалы, жүргізуші 
куәлігін мамандандырылған 
ХҚКО-да ғана және емтихандар-
дан сәтті өткеннен кейін ғана  
алуға болады.  Оларды жеке 
тұлғалар немесе компаниялар 
емес, уәкілетті орган ғана береді.
6. Қандай да бір құжатты ресім-
деуді шеше отырып, оларды мем-
лекеттік органдардың ресми ак-
каунттарынан алу тетігін мұқият 
зерделеңіз – сол кезде алаяқтар 
сізді алдай алмайды.
7. Әлеуметтік желілерде бала-
ны емдеуге ақша жинау туралы 
хабарламаны көрсеңіз, ілеспе 
құжаттарын мұқият зерделеңіз. 
Егер нақты қор көрсетілсе, оның 
сайтына кіріп, бала олардың ба-
засында расымен де бар-жоғын 
тексеріңіз. Сондай-ақ бала-
лардың суреттерін браузерлер 
арқылы тексеріңіз, алаяқтар су-
ретті жай ғана ұрлап саулары да 
ықтимал. 
8. Қайырымдылыққа жеке нөмір 
бойынша ақша аудармауға тыры-
сыңыз – деректемелерін сұрап, 
оларды тексеріңіз. Балалардың 
ата-анасы немесе жануарларға 
арналған панажай иелері ақшаны 
неғұрлым жылдам жинау  үшін 
расымен өз нөмірлерін қоса бе-
рулері ықтимал, алайда мұндай 
жағдайда ақпаратты мұқият тек-
серіңіз.
ӨЗІҢІЗГЕ ЖӘНЕ АҚШАҢЫЗҒА ӨЗІҢІЗГЕ ЖӘНЕ АҚШАҢЫЗҒА 
САҚ БОЛЫҢЫЗ, FINGRAMOTA.САҚ БОЛЫҢЫЗ, FINGRAMOTA.
KZ-ПЕН БІРГЕ ЖАҢА АЛА-KZ-ПЕН БІРГЕ ЖАҢА АЛА-
ЯҚТЫҚ СХЕМАЛАРЫ ТУРАЛЫ ЯҚТЫҚ СХЕМАЛАРЫ ТУРАЛЫ 
ХАБАРДАР БОЛЫҢЫЗ! ХАБАРДАР БОЛЫҢЫЗ! 

АҒЫМДАҒЫ ЖЫЛДА ЕҢ КӨП ТАРАЛҒАН ИНТЕРНЕТ
-АЛАЯҚТЫҚ ТҮРЛЕРІ

БАЛАҢЫЗДЫҢ EGOV-ТЕГІ БАЛАҢЫЗДЫҢ EGOV-ТЕГІ 
ДЕРЕКТЕРІН РЕТКЕ ДЕРЕКТЕРІН РЕТКЕ 

КЕЛТІРІҢІЗКЕЛТІРІҢІЗ
Ұлттық қорды басқару Ұлттық 
банктің құзырындағы шаруа 
болғанмен, «Ұлттық қор – бала-
ларға» жобасының үйлестірушісі 
– Қаржы министрлігі. 
Ал оператор – Бірыңғай жинақта-
ушы зейнетақы қоры. Әділет ми-
нистрлігінің базасындағы дерек 
негізінде 2024 жылдың 1 қаңта-
рындағы жағдай бойынша 18-ге 
толмаған балалардың тізімі жа-
сақталады. Сол тізім негізінде 
Ұлттық қордың инвестициялық 
табысының тең жартысын неше 
балаға теңдей бөлу керектігі бел-
гілі болады.
2024 жылдың 1 ақпанында осы 
есептеулер негізінде 18-ге тол-
маған балалардың бәріне бір-
дей мөлшерде ақша аударыла 
бастайды.
Қаржы министрлігі ата-аналарға 
балаларын жеке құжаттандыру 
мәселесіне жіті назар аударуға 
шақырып отыр. Қандай да бір се-
беппен құжаттары болмай жатса, 
кейінге қалдыра бермей жасату 
қажет деген сөз. 
Тіпті, қандай да бір адами фак-
торлардың себебінен балаңыз-
дың мәліметі базадан түсіп қалған 
күннің өзінде де бала қаражат-
сыз қалмайды. Мысалы, биыл 
мәліметтер базасында болмай 
қалса, келесі жылы өткен жыл-
дың төлемі қоса аударылып оты-
рады. Ондай мүмкіндік көзделген. 
Сондықтан ешбір бала Ұлттық 
қор қаражатынан шет қалмайды.
ҰЛТТЫҚ ҚОРДЫҢ АҚШАСЫ ҰЛТТЫҚ ҚОРДЫҢ АҚШАСЫ 
ҚАЙДА ИНВЕСТИЦИЯЛА-ҚАЙДА ИНВЕСТИЦИЯЛА-

НАДЫ?НАДЫ?
Ұлттық Банк төрағасының орын-
басары Әлия Молдабекованың 
сұхбатында айтылған дерекке 
сенсек, қараша айында Ұлттық 
қордың валюталық активі 2,3 
млрд доллармен толығып, 58,6 
млрд долларға жеткен. Демек, 
11 айда Ұлттық қордың инвести-
циялық табысы 4,4 млрд доллар 
болған.
Жалпы, Ұлттық қорда сақтала-
тын ақшаның 10 млрд доллардан 
астамы тұрақтандыру портфель-
деріне салынған. 
Бұл портфельдегі қаражатты қан-
дай да бір шетін қажеттіліктер 
туындаған кезде жылдам шешіп 
алып, республика бюджетіне 
аударып ала қойып, ел эконо-
микасына бағыттауға болады. 
Тұрақтандыру портфельдеріне 
салынады деп отырғанымыз да 
сондықтан. Бұл қаражат көбінесе 
дамыған мемлекеттердің қысқа 
мерзімді, бірақ өте сенімді сана-
латын, табысы төмен болса да 
құбылмайтын бағалы қағаздары-
на салынады. 
Жаһандық қаржылық дағдары-
стар кезінде, COVID-2019 пан-
демиясы кезінде мемлекет осы 
тұрақтандыру портфеліндегі қа-
ражатты алып, экономиканы са-
уықтырып, әлеуметтік жағдайды 
бірқалыпты ұстап тұруға салғаны 
жұрттың есінде.
Ұлттық қордағы қаражаттың 
қалған бөлігі жинақтаушы порт-
фельде болады. 
Оның бір бөлігі дамыған және 
дамушы елдердің бағалы қағаз-
дарына, корпоративтік обли-
гацияларға, дамыған елдерде 
тіркелген компаниялардың акци-
яларына, сондай-ақ, алтын порт-
феліне салынады.
Ұлттық банктің наурыздағы 
мәліметі бойынша, Ұлттық қор-
дың жинақтаушы портфелінің 
29%-ы дамыған елдердің обли-
гацияларына, 21%-ы дамушы 
елдердің облигацияларына, 30%-
ы дамыған елдердегі компани-
ялардың акцияларына, 10%-ы 
корпоративтік облигацияларға, 
5%-ы балама құралдарға, 5%-ы 

алтынға салынған.
Дамыған елдердің облигацияла-
рына бағытталған қаражаттың 
62,5%-ы ең өтімді саналатын 
АҚШ-тың, 12,5%-ы Еуроодақтың, 
10%-ы Ұлыбританияның, 5%-ы 
Жапонияның, 5%-ы Аустралия-
ның, 5%-ы Канаданың мемлекет-
тік бағалы қағаздарында жатыр.
Ал Ұлттық қор ақшасы инвести-
цияланған дамушы елдердің қа-
тарында Латын Америкасының, 
Шығыс Еуропаның, Азия мен Аф-
риканың жетекші экономикалары 
бар.
Корпоративтік облигацияларға 
келсек, көбінесе банк секторы, 
ауыл шаруашылығы, энергетика 
және телекоммуникация саласы-
ның үлесі басым.
Ал алтын портфельдегі қаражат-
тың бір бөлігі Қазақстан аумағын-
да сақталатын алтын құймаларға, 
тағы бір бөлігі сыртта сақталатын 
алтын құймаларға салынған.
ИНВЕСТИЦИЯЛЫҚ КІРІСТІҢ ИНВЕСТИЦИЯЛЫҚ КІРІСТІҢ 
50 ПАЙЫЗЫ ДЕГЕН ҚАНША 50 ПАЙЫЗЫ ДЕГЕН ҚАНША 

АҚША?АҚША?
Президент аузынан «Ұлттық 
қор – балаларға» жобасы тура-
лы бастама елге жария болған 
күннен бастап журналистердің 
сала мамандарына ең жиі қойып 
келе жатқан сұрақтарының бірі 
осы. Әзірге бұл сұраққа қолмен 
ұстатқандай нақты жауап беріл-
мей келеді, яғни дәл қазір әрбір 
кәмелетке толмаған қазақстан-
дыққа жыл сайын Ұлттық қордан 
қанша ақша аударылатынын 
есептеу мүмкін емес. Оның се-
бебі мынада:
Әр жылда Ұлттық қордан бала-
ларға аударылатын қаражаттың 
мөлшері қанша болатыны сол 
жылдағы инвестициялық кірістің 
көлеміне байланысты болмақ. 
Мысалы, мұнай бағасы күрт 
төмендеп, қаржылық дағдары-
стар белең алса, инвестициялық 
табыс төмен болуы мүмкін. 
Мұндай кезең 5-6 жылға созылып 
кетсе, осы аралықта 18-ге тола-
тын балалардың Ұлттық қордан 
алатын «еншісі» экономикалық 
жағдай тұрақты кезеңде 18-
ге толған буынға қарағанда аз 
шығып қалуы ықтимал. 
Осындай жайттардың салдарын 
барынша жеңілдету үшін мемле-
кет инвестициялық кіріс мөлшер-
лемесін алдыңғы он сегіз жыл 
ішіндегі орташа жылдық мән не-
гізінде айқындау туралы шешім 
қабылдаған. 
Мысалы, 2024 жылы балалардың 
Ұлттық қордан алатын «еншісі» 
2005-2022 жылдар аралығын-
дағы инвестициялық кірістерден 
есептеледі. 
Осы жылдар кезеңіндегі инвести-
циялық кірісті қосып, оны 18-ге 
бөледі. Содан шыққан соманың 
50%-ы әр балаға теңдей бөлінеді.
Осылайша, 2025 жылы 2006-2023 
жылдар аралығындағы, 2026 
жылы 2007-2024 жылдар ара-
лығындағы инвестициялық кірі-
стердің орташа мәні есептеліп, 
тең жартысы кәмелетке толмаған 
балаларға теңдей бөлініп отыра-
ды.

18 ЖЫЛДА ҚАНША АҚША 18 ЖЫЛДА ҚАНША АҚША 
ЖИНАЛУЫ МҮМКІН?ЖИНАЛУЫ МҮМКІН?

Бұл сұраққа 2013 жылы туған 
балалардың жолы одан бұрын 
дүниеге келген балаларға қа-
рағанда көбірек болды деп қысқа 
қайыруға болады. Президенттің 
ішкі саясат және коммуникация-
лар жөніндегі көмекшісі Руслан 
Желдібай былтыр қыркүйекте 
әлеуметтік желіге қызық есеп жа-
риялаған болатын.
«Үкімет пен Ұлттық банктің есебі 
бойынша елімізде жыл сайын 
400 мың сәби дүниеге келеді. Әр 
бала 18 жасқа толғанша олардың 
есепшотында кемі 3 мың АҚШ 
долларына тең қаражат жинала-
ды», - деп жазды ол Facebook-тегі 

ҰЛТТЫҚ ҚОР – БАЛАЛАРҒА:
18-ГЕ ТОЛМАҒАН БАЛАСЫ БАР
АТА-АНА НЕНІ ЕСКЕРУІ КЕРЕК?

парақшасында.
2023 ЖЫЛҒЫ ИНВЕСТИ-2023 ЖЫЛҒЫ ИНВЕСТИ-

ЦИЯЛЫҚ АУДАРЫМ НЕШЕ ЦИЯЛЫҚ АУДАРЫМ НЕШЕ 
БАЛАҒА ТЕҢ БӨЛІНЕДІ?БАЛАҒА ТЕҢ БӨЛІНЕДІ?

Әділет министрлігінің Қаржы ми-
нистрлігіне 2023 жылдың 1 қаза-
нында берген мәліметі бойынша, 
Қазақстанда 7 миллионнан астам 
бала бар.
Ал нақты сан 31 желтоқсанда 
тағы бір рет нақтыланады. Ұлттық 
қордан ақша аударылатын шот-
тар осыдан кейін барып ашыла 
бастайды.
Бала санын нақтылау деген:
• әр есепті жылда неше бала 
туып, неше бала қайтыс болға-
нын;
• неше бала Қазақстан азамат-
тығын алғанын және одан бас 
тартқанын;
• неше бала кәмелетке толғанын 
тексеру деген сөз.

АУДАРЫЛАТЫН АҚШАНЫ АУДАРЫЛАТЫН АҚШАНЫ 
ҚАЙДА ЖҰМСАУҒАҚАЙДА ЖҰМСАУҒА

 БОЛАДЫ? БОЛАДЫ?
18 жасқа толған соң бала Ұлттық 
қордан түскен төлемді тұрғын үй 
сатып алуға, білім алуға, оның 
ішінде шетелде білім алу мүмкін-
дігіне жұмсай алады. Бірақ бас-
пананы тек Қазақстан аумағынан 
сатып алуы керек. Демек, шетел-
ден үй сатып алса, оған Ұлттық 
қор ақшасын пайдалана алмай-
ды.

ҚАРАЖАТТЫ ҚАЙ ОҚУ ҚАРАЖАТТЫ ҚАЙ ОҚУ 
ОРЫНДАРЫНДА ПАЙДАЛА-ОРЫНДАРЫНДА ПАЙДАЛА-

НУҒА БОЛАДЫ?НУҒА БОЛАДЫ?
Ұлттық қорда шоты бар, 18-ге 
толған қазақстандық ол ақшаны 
техникалық және кәсіптік, орта 
білімнен кейінгі, жоғары және 
жоғары оқу орнынан кейінгі білім 
беру бағдарламаларына жұмсай 
алады.
Бір ерекшелігі, «Ұлттық қор – ба-
лаларға» жобасы оқу гранты бо-
лып есептелмейді. Сондықтан 
шот иесіне «Болашақ» бағдар-
ламасы мен өзге де мемлекеттік 
гранттардағы сияқты оқу бітірген-
нен кейін Қазақстан аумағында 
қалып бірнеше жыл жұмыс істеу 
міндеттелмейді.

БАЛАҒА АҚША АУДАРУ БАЛАҒА АҚША АУДАРУ 
ҚАНДАЙ ЖАҒДАЙДА ҚАНДАЙ ЖАҒДАЙДА 

ТОҚТАТЫЛАДЫ?ТОҚТАТЫЛАДЫ?
Ұлттық қор төлемін аудару бала 
қайтыс болған жағдайда тоқтаты-
лады. Бұл жағдайда мұрагерлік 
құқығы күшіне енеді. Ондай ба-
ланың мұрагері кім бола алаты-
ны Азаматтық кодекстің айрықша 
бөлігінде көрсетілген, яғни әр ба-
ланың мұрагері нақты жағдайы 
бойынша анықталады.
 Ал заңды мұрагер баладан 
қалған ақшаны өз қалауынша 
пайдаланады. Қаржы министрлі-
гінің бюджеттік кредиттеу, ұлттық 
қор және қаржы секторы мәсе-
лелері жөніндегі өзара іс-қимыл 
департаментінің директоры Ай-
бол Арғынғазин мемлекеттің бұл 
ұстанымын былайша түсіндірген 
болатын.
«Баланы жоғалту ата-ана үшін 
өте ауыр қайғы екенін түсінеміз. 
Сондықтан ол ақшаны нақты бір 
мақсатқа пайдалану керек де-
ген талап қоймаймыз. Ата-ана 
болсын, заң аясындағы басқа 
да мұрагерлік құқығына ие адам 
болсын, қайтыс болған баладан 
қалған Ұлттық қор ақшасын өз қа-
лауына қарай пайдалана алады».
Бала Қазақстан азаматтығынан 
айырылған кезде Ұлттық қор 
төлемін аудару тоқтатылады.

БАЛА ШОТЫНА ТҮСКЕН БАЛА ШОТЫНА ТҮСКЕН 
АҚШАНЫ ҚАЙДАН АҚШАНЫ ҚАЙДАН 

ТЕКСЕРЕМІЗ?ТЕКСЕРЕМІЗ?
Бұл мәліметті тексерудің негізгі 
екі көзі болады. Біріншісі — элек-
тронды үкімет порталы (egov.kz). 
Екіншісі — Бірыңғай жинақтаушы 
қорының порталы (enpf.kz). Осы 
екеуінің де мобильді қосымша-
сынан көруге болады. Мысалы, 
БЖЗҚ-да ол жеке сәйкестендіру 
нөмірін теру арқылы көрінсе, 
электронды үкімет порталында 
әрбір ата-ананың жеке кабинетін-
де көрініп тұрады.

eGov-тегі әр ата-ананың бүкіл ба-
лалары, олардың қандай мектеп-
ке баратыны, балабақшадағы ке-
зегі, денсаулығы туралы барлық 
мәліметтер шоғырландырылған. 
Соның ішінде Ұлттық қордан жа-
салатын төлем туралы қосымша 
мәлімет орнатылады. 
Ол қосымша әр ата-ананың 
eGov-тегі жеке кабинетінде 2024 
жылдың 1 қаңтарынан пайда 
бола бастайды.

EGOV-ТАН БАЛАҢЫЗДЫ EGOV-ТАН БАЛАҢЫЗДЫ 
ТАППАСАҢЫЗ НЕ ІСТЕУ ТАППАСАҢЫЗ НЕ ІСТЕУ 

КЕРЕК?КЕРЕК?
Егер балаңыздың деректері 
eGov-та жоқ болса, платформа-
да «баланы қосу» деген батырма 
бар. Соны басып, баланың ЖСН 
нөмірін енгізу арқылы тіркеуге 
болады. Ал тіркеу кезінде ақпа-
раттар шықпай жатса, «түзету» 
батырмасына өтіп, өз құжатыңыз-
ды, балаларыңыздың туу туралы 
куәлігін енгізесіз.

БҰЛ АҚШАНЫ НЕГЕ ЕМ-БҰЛ АҚШАНЫ НЕГЕ ЕМ-
ДОМҒА ЖҰМСАУҒАДОМҒА ЖҰМСАУҒА

 БОЛМАЙДЫ? БОЛМАЙДЫ?
Заң жобасын талқылау кезінде 
ақшаны І және ІІ топтағы мүгедек-
тердің өздерінің ем-домына алу 
мүмкіндігі қаралды.
«Бұл санаттағы азаматтарға ар-
налған жеке бағдарлама бар, 
тиісті жәрдемақы аударылып жа-
тыр», - деген уәжбен ол ұсыныс 
заңға енгізілмеді.
Ал, басқа азаматтардың МӘМС 
және зейнетақы шотындағы қа-
жетті шектен артылған сома 
есебінен емделуге мүмкіндігі бар.
БІР ҮЙДІҢ БАЛАЛАРЫНЫҢ БІР ҮЙДІҢ БАЛАЛАРЫНЫҢ 
ҚАРАЖАТЫН БІРІКТІРУГЕ ҚАРАЖАТЫН БІРІКТІРУГЕ 

БОЛА МА?БОЛА МА?
Бір отбасындағы балалардың 
бәрі 1 жылда 18 жасқа толмай-
тыны түсінікті. Сондықтан үйдегі 
кенже баланың жасы 18-ге толған 
сәтте ғана қаражаттары бірік-
тіріледі. Бұл жағынан «Ұлттық қор 
– балаларға» жобасы зейнетақы 
қорынан ақша алу тетігімен бір-
дей болады.

ҰЛТТЫҚ ҚОРДАН БА-ҰЛТТЫҚ ҚОРДАН БА-
ЛАҒА ТҮСЕТІН АҚШАНЫҢ ЛАҒА ТҮСЕТІН АҚШАНЫҢ 

КӨЛЕМІ МҰНАЙ БАҒАСЫНА КӨЛЕМІ МҰНАЙ БАҒАСЫНА 
БАЙЛАНЫСТЫ МА?БАЙЛАНЫСТЫ МА?

Ұлттық қорға түсетін кіріс көзі бір-
нешеу. Оның басым бөлігі шикі-
зат, минералды өнім экспорттау-
дың есебінен түсетін түсімдерден 
тұрады. Мұнайдан, жалпы метал-
лургиялық өнімдер экспортынан 
түсетін табыс артқан сайын, Ұлт-
тық қордың да кірістілігі артады 
деуге болады.
Ұлттық қордың кірістілігі инвести-
циялық операциялардың қалай 
басқарылғанына да байланы-
сты. Бұл операциялардың бәрін 
Ұлттық банк жүргізеді. Ұлттық 
қор Үкіметтің иелігінде болға-
нымен, Ұлттық банкке сенімгер-
лік басқаруға берілген. Оның 
бүкіл кірістілігіне, табысы қандай 
деңгейде болғанына, активтері 
қандай инвестиция құралдарына 
салынғанына Ұлттық банк жауап 
береді.

СОНДАЙ-АҚ:СОНДАЙ-АҚ:
• Ұлттық қордан балаларға бөлі-
нетін жинақтар салықтан босаты-
лады.
• Ата-аналар ешқандай құжат жи-
намайды, өйткені процесс тұтас 
автоматтандырылған. Бірыңғай 
жинақтаушы зейнетақы қоры 
Әділет министрлігімен бірлесіп, 
тиісті интеграциялық жұмыс жүр-
гізіп отырады.
• Бала 18 жасқа толғаннан кейін 
шоттағы қаражаты 10 жыл сақта-
лады. Осы 10 жыл ішінде шоттағы 
қаражат талап етілмеген жағдай-
да сол адамның зейнетақы шоты-
на аударылады.
• Бала шотындағы ақша доллар-
мен сақталып, 18-ге толғаннан 
кейінгі 10 жыл ішінде талап еткен 
уақыттағы бағам бойынша теңге-
мен аударылады.
• Ақша аудару жолымен ғана пай-
даланылады, қолма-қол беріл-
мейді.

Есімжан Есімжан НАҚТЫБАЙНАҚТЫБАЙ

2024 ЖЫЛДЫҢ 1 ҚАҢТАРЫНАН БАСТАП «ҰЛТТЫҚ ҚОР 2024 ЖЫЛДЫҢ 1 ҚАҢТАРЫНАН БАСТАП «ҰЛТТЫҚ ҚОР 
– БАЛАЛАРҒА» ЖОБАСЫ РЕСМИ ҚОЛДАНЫСҚА ЕНЕДІ. – БАЛАЛАРҒА» ЖОБАСЫ РЕСМИ ҚОЛДАНЫСҚА ЕНЕДІ. 
АЛДЫН АЛА МӘЛІМЕТ БОЙЫНША, ЖОБА АЛҒАШҚЫ ЖЫЛ-АЛДЫН АЛА МӘЛІМЕТ БОЙЫНША, ЖОБА АЛҒАШҚЫ ЖЫЛ-
ДЫҢ ӨЗІНДЕ 7 МИЛЛИОННАН АСТАМ БАЛАНЫ ҚАМТИДЫДЫҢ ӨЗІНДЕ 7 МИЛЛИОННАН АСТАМ БАЛАНЫ ҚАМТИДЫ

АЛАЯҚТАР ЗАМАНАУИ IT-ТЕХНОЛОГИЯЛАР МЕН ПСИ-АЛАЯҚТАР ЗАМАНАУИ IT-ТЕХНОЛОГИЯЛАР МЕН ПСИ-
ХОЛОГИЯЛЫҚ ӘДІСТЕРДІ ҚОЛДАНА ОТЫРЫП, АЗАМАТ-ХОЛОГИЯЛЫҚ ӘДІСТЕРДІ ҚОЛДАНА ОТЫРЫП, АЗАМАТ-
ТАРДЫ АЛДАУДЫҢ ЖАҢА ТӘСІЛДЕРІН ОЙЛАП ТАБУДА. ТАРДЫ АЛДАУДЫҢ ЖАҢА ТӘСІЛДЕРІН ОЙЛАП ТАБУДА. 
FINGRAMOTA.KZ БҰЛ МАТЕРИАЛДА 2023 ЖЫЛЫ ЕҢ КӨП FINGRAMOTA.KZ БҰЛ МАТЕРИАЛДА 2023 ЖЫЛЫ ЕҢ КӨП 
ТАРАЛҒАН АЛАЯҚТЫҚ СХЕМАЛАРЫ ТУРАЛЫ ӘҢГІМЕЛЕЙ-ТАРАЛҒАН АЛАЯҚТЫҚ СХЕМАЛАРЫ ТУРАЛЫ ӘҢГІМЕЛЕЙ-
ДІ. ДІ. 



26 желтоқсан 2023 жыл

Газет аптасына бір рет шығады.
Таралымы 1326 дана. Тапсырыс 1781 
Көлемі 1 баспа табақ, индекс 65525

ОЙЫЛ АУДАНЫ БОЙЫНША ЖАҢА ЖЫЛ МЕРЕКЕСІН ӨТКІЗУДІҢ 
ІС-ШАРАЛАР ЖОСПАРЫ

№№ Өткізілетін іс – шаралар атауыӨткізілетін іс – шаралар атауы Орындалу Орындалу 
мерзімімерзімі

Жауапты орындаушыЖауапты орындаушы

1 Барлық ауылдық округ орталықтарында мәдени, спорттық және 
қайырымдылық шаралары 

22-31 
желтоқсан

Барлық ауылдық округтер

2 Ауылдың еңбек ардагерлері мен жалғыз басты адамдарды мерекемен 
құттықтап құрмет көрсету шаралары

30 желтоқсан - 2 қаңтар 
аралығы

Барлық ауылдық округтер

3 Жастар саясаты бойынша «Ел ертеңі – Жастар» атты қорытындылау 
шарасы

27 желтоқсан
сағат: 16.00

«Шұғыла» мәдениет және 
демалыс орталығы

4 Мүмкіндігі шектеулі және әлеуметтік жағынан қорғалатын балаларға 
арналған «Аудан әкімінің  жаңа жылдық шыршасы» 

27 желтоқсан
сағат: 11.00

Ойыл аудандық мәдениет үйі

5 Балаларға арналған «Ойыншықтар әлемі» атты ертеңгіліктер 25-30 желтоқсан
аралығы

Ойыл аудандық мәдениет үйі

6 Аудан мектептері оқушыларымен Ойыл аграрлық колледжінің 
студенттеріне арналған «Балмаскарад» кештері мен ертеңгіліктер 

28 - 29 желтоқсан  сағат: 
10.00 – 20.00 

Білім беру ұйымдары 

7 «Қош келдің  Жаңа - 2024 жыл!», «Төрлет, Жаңа жыл!» атты мерекелік 
«Көгілдір от» жаңа жылдық думан кештері 

29-30 желтоқсан
сағат: 20.00

 «Шұғыла» мәдениет және 
демалыс орталығы

8 «Жаңа жыл - жаңа бақыт, жаңа нұр» «Жаңа жыл - жаңа қадам!», «Жасыл 
шырша жанында, Төрлет Жаңа жыл!» тақырыптарында карнавалдық 
кештер мен мерекелік концерттер, балмаскарад, көгілдір от думан кештер 

30-31
желтоқсан
аралығы

Барлық ауылдық округтер

9 Ауданның 2023 жылғы әлеуметтік-экономикалық дамуының 
қорытындысына арналған шара

28  желтоқсан 
сағат: 16.00

Ойыл аудандық мәдениет үйі

10  «Қош келдің Жаңа жыл – жаңа белес, жаңа арман» атты мәдени-көпшілік 
шара 

31 желтоқсан
сағат: 20.00

  «Тәуелсіздіктің 20 
жылдығы» атындағы орталық 

саябақ

Міне 2023 жылды қарсы алуға 
дайындық қызу жүріп жатыр, сол 
күннің шырқы бұзылмас үшін оны 
ұйымдастырушыларға өрт қа-
уіпсіздігін сақтау шараларын еске 
сала кетудің артықшылығы жоқ.
Жаңа жылдық мереке кешінде: 
1) кемiнде екi эвакуациялау 
жолымен қамтамасыз етiлген 
үй-жайларда ғана пайдаланыла-
ды;
2) шыршалар мықты негізге ор-
наластырылады және үй-жайдан 
шығу жолдарында кедергі келтір-
меуі қажет;
3) шыршалардың бұтақтары қа-
бырғалар мен төбелерден кемін-
де 1 метр алшақта орналасты-
рылуы қажет;
4) үй-жайда электрмен жарықтан-
дыру болмаған жағдайда, шырша 
жанындағы iс-шаралар күндiзгi 
уақытта ғана өткiзiледi;
5) иллюминация Электр қонды-
рғыларын орнату қағидаларының  
талаптарын сақтай отырып орын-
далады. Төмендету трансформа-
торынсыз электрмен жарықтан-
дыру желiсiн пайдаланғанда 
шыршада кернеуi 12 Вольтқа дей-
iн кезектесiп жанатын шамдары 
бар гирляндалар қолданылады. 
Шамдардың рұқсат етілген қуаты 
– 25 Ватт. Иллюминацияда ақау 
байқалған жағдайда (сымдардың 
күюi, шамдардың жыпылықта-
уы, ұшқын шығуы) ол дереу сөн-
дiрiлуі қажет;
7) iс-шараларды өткiзу кезiнде 
залда, сахнада және зал үй-жай-
ларында өрт қауіпсіздігіне жау-
апты адамдардың, өртке қарсы 
құралымдардың мүшелерiнiң ке-
зекшiлiгi ұйымдастырылуы қажет. 
Iс-шаралар өткiзiлетiн үй-жайлар 
алғашқы өрт сөндiру құралда-
рымен қамтамасыз етiлуi қажет.
Жаңа жылдың бенгал алауы мен 
әр түрлі мерекелік отшашуларсыз 
өтпейтіні белгілі.
 Жаңа жылды тойлау қарсаңында 
әр түрлі өрт шығу қаупі бар пиро-
техникалық құралдар қолданы-
лады, олардың салдарынан өрт-
тің шығуы, адамдардың жарақат 
алуы және мертігуі әбден мүмкін.
Мұндай заттарды сатып алған-
да бірнеше қағиданы естеріңізде 
ұстаған жөн. Пиротехниканың 
барлық түрі тек далада пайдала-
нуға арналған!
- отшашуға арналған орынды 
таңдап алыңыз. Мұның кең ашық 
алаң болғаны дұрыс. Мысалы, 

ағаштар мен құрылысы жоқ аула, 
бақ немесе алаң;
- таңдап алынған жерді мұқият 
қарап шығу керек, жанында өрт 
шығу қаупі бар объектілер, авто-
машина тұрақтары, ағаш қоралар 
немесе гараждар 100 метр ради-
уста болуы тиіс;
- отшашу кезінде айналасында 
түскен жапырақтар мен қылқан-
дар, қураған шөп болмауы қажет, 
өйткені бұлар кенет ұшқын түскен 
болса, өртенуі мүмкін;
- өткір жел болған кезде желге қа-
тысты қауіпті аймақтың көлемін 
3-4 есеге ұлғайту қажет;
- көрермендердің қайда болатын 
алдын ала ойластырыңыздар. 
Оларға жақсы көрінуін және 
олардың қауіпсіздігін қамтама-
сыз ету керек, бұл үшін оларды 
жел соқпайтын жақтан отшашу 
алаңынан 35-50 метр қашықтықта 
оларға жел арқылы түтін мен бұй-
ымдардың жанбаған бөліктері 
ұшпайтындай етіп орналастыру 
қажет;
- егер сіздің аулаңыз шағын әрі 
тар болатын болса, онда петар-
да, шартылдақ, шығыр сияқты 
жерге жағылатын түрлерін ғана 
пайдалану қажет, мұндай жерде 
жоғары қарай ұшатын отшашу 
түрлерін тіпті қолдануға болмай-
ды. Оларды тұрғын үйлер мен 
құрылыстардың қасында мүлде 
пайдалануға болмайды, олар те-
резеге немесе желдеткішке түсіп, 
шатырға өтіп, өрттің себебіне ай-
налуы мүмкін. 
Ең дұрысы үйден тыс жерге ба-
рып пайдаланған жөн.
Сонымен қатар мереке кезінде 
тұрғын үйлерде пешке от жаққан 
мезгілде, газ плитасын қолданған 
кезде сақ болыңыздар. Бақылау-
сыз қалдырмаңыздар. 
Егер сіз бөлме ішінен газдың исін 
сезінсеңіз оттық пайдаланбаңыз, 
электр құралдарын қоспаңыз 
және өшірмеңіз үйдің ішін жел-
детіңіз. 
Қауіпсіз пайдалану ережелеріне 
немқұрайлы қарағандықтан арты 
қайғылы оқиғаға әкеліп соқтыруы 
мүмкін.
Жоғарыда келтірілген талаптар 
мен ережелерді баршамыз болып 
сақтап, «Тілсіз-жауға» жол бер-
мейік! Сәл қана қателіктің салда-
ры мерекенің шырқын бұзбасын! 
Төтенше жағдайларды болдыр-
мауға және алдын алуға бәріміз-
де ат салысайық.

Қазақстан алғаш рет Тәжікстанға 
электрондық үкіметті дамыту са-
ласындағы өзінің IT-шешімдерін 
экспорттады. "KazAID "Қазақстан-
дық халықаралық даму агенттігі" 
КЕАҚ грантының арқасында "Ұлт-
тық ақпараттық технологиялар" 
АҚ әзірлеген бірқатар IT-жобалар 
табысталды. Олардың қатарын-
да: "Smart Bridge", "Мемлекеттік 
органдардың интернет-ресурста-
рының бірыңғай платформасы" 
және "Smart Data Ukimet" ақпа-
раттық-талдау жүйесі бар.
 Президенттер қол қойған Қа-
зақстан Республикасы мен 
Тәжікстан Республикасы арасын-
дағы одақтастық өзара іс-қимыл 
туралы декларация шеңберінде 
Тәжікстанның ақпараттық-комму-
никациялық инфрақұрылымын 
дамыту саласында қазақстандық 
тәжірибені беру бойынша бел-
сенді жұмыс жүргізілуде. Мәсе-
лен, Қазақстан Республикасының 
цифрлық даму, инновациялар 
және аэроғарыш өнеркәсібі мини-
стрлігі мен Тәжікстан Республика-
сының өнеркәсіп және жаңа тех-
нологиялар министрлігі арасында 
электрондық үкімет платфор-
масының жүйелерін беру сала-
сындағы ынтымақтастық туралы 
өзара түсіністік туралы Меморан-
думға қол қойылды.
 Осы Меморандумды орындау 
мақсатында қазіргі уақытта Ду-
шанбе қаласында "Ұлттық ақпа-
раттық технологиялар" АҚ техни-
калық мамандарының командасы 
Тәжікстан Республикасының 
Өнеркәсіп және жаңа технологи-
ялар министрлігі әріптестерімен 
бірлесіп елдің акт-инфрақұрылы-
мының цифрлық жетілуіне және 
Қазақстандық IT-шешімдерді ен-
гізу мүмкіндіктеріне техникалық 
бағалауды жүзеге асырады.
 2023 жылғы 21 желтоқсанда 
"ҰАТ" АҚ командасы Тәжікстан 
Республикасының Өнеркәсіп 

және жаңа технологиялар ми-
нистрлігіне электрондық үкімет-
тің компоненттерін беру түрінде 
алғашқы практикалық көмекті 
жүзеге асырды. IT шешімдерді 
енгізудегі цифрлық дайындықты 
бағалау - бұл жаңа технологи-
ялар мен жүйелерді зерттеу, 
талдау, жоспарлау және енгізуді 
қамтитын кешенді процесс. Тех-
никалық команда Тәжікстанның 
қолданыстағы ақпараттық жүйе-
леріне шолу жасап, сондай-ақ Қа-
зақстанда қолданылатын тәжіри-
белерді зерделей отырып, осы 
міндеттерді орындауға кірісті. Ал-
дын ала нәтижелер бойынша бұл 
бастама екі тарап үшін де сәтті 
және пайдалы болатыны белгілі. 
 Экспортталатын IT-шешім-
дерінің негізгі функцияларын еске 
түсірейік: 
Smart Bridge - бұл мемлекеттік 
органдардың ақпараттық жүйе-
лері мен бизнес секторы арасын-
дағы интеграцияның жеңілдетіл-
ген процесінің платформасы.  
Smart Data Ukimet - бұл мемле-
кеттің цифрлық трансформаци-
ясының базалық негізі ретінде 
экономикалық өсуді мониторин-
гілеу және мемлекеттік бағдар-
ламаларды орындау, үлкен де-
ректердің бірыңғай кеңістігін құру 
жөніндегі құралдардың жиын-
тығы.
 Мемлекеттік органдардың ин-
тернет-ресурстарының бірыңғай 
платформасы - бұл мемлекет-
тік органдардың барлық сайт-
тарының бірыңғай құрылымға 
біріктіретін азаматтарға ар-
налған ыңғайлы интерфей және 
оңайлатылған навигациясы бар 
платформа. Естеріңізге сала 
кетейік, бұған дейін мемлекет 
басшысы Қасым-Жомарт Тоқа-
ев 2026 жылға қарай IT-қызмет-
тердің экспортын бір миллиард 
долларға дейін ұлғайту міндетін 
қойған болатын.

Казахстан впервые экспортиро-
вал свои IT-решения в области 
развития электронного прави-
тельства в Таджикистан. Благо-
даря гранту от НАО «Казахстан-
ское агентство международного 
развития «KazAID», состоялась 
передача ряда IT-проектов раз-
работанных АО «Национальные 
информационные технологии». 
В их числе: «Smart Bridge», «Еди-
ная платформа интернет-ресур-
сов государственных органов» и 
информационно-аналитическая 
система «Smart Data Ukimet».
 В рамках подписанной Прези-
дентами Декларации о союзни-
ческом взаимодействии между 
Республикой Казахстан и Респу-
бликой Таджикистан ведется ак-
тивная работа по передаче ка-
захстанского опыта в области 
развития информационно-ком-
муникационной инфраструктуры 
Таджикистана. Так, был подписан 
Меморандум о взаимопонима-
нии между Министерством циф-
рового развития, инноваций и 
аэрокосмической промышленно-
сти Республики Казахстан и Ми-
нистерством промышленности 
и новых технологий Республики 
Таджикистан о сотрудничестве в 
области передачи систем плат-
формы электронного правитель-
ства. Во исполнения данного ме-
морандума в настоящее время 
команда технических специали-
стов АО «Национальные инфор-
мационные технологии» в г.Ду-
шанбе совместно с коллегами из 
Минпромтеха Таджикистана осу-
ществляют техническую оценку 
цифровой зрелости ИКТ-инфра-
структуры страны и возможно-
стей внедрения казахстанских 
IT-решений.21 декабря 2023 года 

командой АО «НИТ» была осу-
ществлена первая практическая 
помощь в виде передачи компо-
нентов электронного правитель-
ства Минпромтеху Таджикистана. 
Оценка цифровой готовности и 
внедрение IT-решений - это ком-
плексный процесс, включающий 
в себя исследования, анализ, 
планирование и внедрение но-
вых технологий и систем. Тех-
ническая команда приступила к 
выполнению этих задач, проводя 
обзор существующих информа-
ционных систем Таджикистана, 
а также изучая опыт и практи-
ки, применяемые в Казахстане. 
Предварительные результаты 
показывают, что эта совместная 
инициатива обещает быть успеш-
ной и полезной для обеих сторон.
Вспомним об основных функци-
ях, экспортируемых IT-решении: 
Smart Bridge - это платформа для 
упрощенного процесса интегра-
ции между информационными 
системами государственных ор-
ганов с бизнес сектором.  Smart 
Data Ukimet - это совокупность 
инструментов по мониторингу 
экономического роста и исполне-
нию государственных программ, 
создание единого пространства 
больших данных, как базовая ос-
нова цифровой трансформации 
государства. Единая платформа 
интернет-ресурсов государствен-
ных органов - это платформа для 
граждан, которая объединяет все 
сайты государственных органов в 
единую структуру с удобным ин-
терфейсом и упрощенной навига-
цией. Напомним, ранее глава го-
сударства Касым-Жомарт Токаев 
поставил задачу по увеличению 
экспорта ИТ-услуг до одного мил-
лиарда долларов к 2026 году. 

ҚАЗАҚСТАН АЛҒАШ РЕТ ТӘЖІКСТАНҒА ЦИФРЛАНДЫРУ
 САЛАСЫНДАҒЫ ӨЗ ТӘЖІРИБЕСІН ЭКСПОРТТАДЫ

ВПЕРВЫЕ КАЗАХСТАН ЭКСПОРТИРОВАЛ СВОЙ ОПЫТ 
В ОБЛАСТИ ЦИФРОВИЗАЦИИ ТАДЖИКИСТАНУ

ЖАҢА ЖЫЛДЫҚ МЕРЕКЕ
АЛАҢСЫЗ ӨТСІН ДЕСЕК...

БҮКІЛ ЕЛІМІЗ БОП КҮТЕТІН ҚУАНЫШТЫ МЕРЕКЕ – ЖАҢА БҮКІЛ ЕЛІМІЗ БОП КҮТЕТІН ҚУАНЫШТЫ МЕРЕКЕ – ЖАҢА 
ЖЫЛДА КЕЛІП ҚАЛДЫ. БҰЛ КҮНІ БАРЛЫҚ МЕКЕМЕЛЕР ЖЫЛДА КЕЛІП ҚАЛДЫ. БҰЛ КҮНІ БАРЛЫҚ МЕКЕМЕЛЕР 
МЕН МЕКТЕПТЕР, БАЛАБАҚША, ҮЙЛЕРДЕ ЖАҢА ЖЫЛДЫҚ МЕН МЕКТЕПТЕР, БАЛАБАҚША, ҮЙЛЕРДЕ ЖАҢА ЖЫЛДЫҚ 
ШЫРША ОРНАТЫП, ЕРТЕҢГІЛІКТЕР МЕН КЕШТЕР ӨТ-ШЫРША ОРНАТЫП, ЕРТЕҢГІЛІКТЕР МЕН КЕШТЕР ӨТ-
КІЗІЛЕДІ. КІЗІЛЕДІ. 

ОЙЫЛ АУДАНЫНЫҢ ТӨТЕНШЕ ЖАҒДАЙЛАР БӨЛІМІОЙЫЛ АУДАНЫНЫҢ ТӨТЕНШЕ ЖАҒДАЙЛАР БӨЛІМІ

Құтты болсын мерейтойың,
 белесің,

Ағайыннан алғыс алып келесің!
Аман болып, жасыңа жас 

қосылсын!
Алла жазса, талай 

тойды көресің!

Ойыл селосының тұрғыныОйыл селосының тұрғыны
«Қазақстан Республикасының Құрметті жол «Қазақстан Республикасының Құрметті жол 

салушысы»салушысы»

Болат Сағынұлы СейталиндіБолат Сағынұлы Сейталинді
мерейлі 63 жасымен құттықтаймыз!мерейлі 63 жасымен құттықтаймыз!

Игі тілекпен, бір топ жолдас жігіттері. Игі тілекпен, бір топ жолдас жігіттері. 

Сонымен бірге азғантай көлемде 
дәрі арша өседі. Міне, осы қылқан 
жапырақты ағаштарды жаңа жыл 
алдында күшейтілген тәртіппен 
күзету туралы жыл сайын бұйрық 
шығады. Орман шаруашылығы 
және жануарлар дүниесін қорғау 
комитетінің 20.11.2022 жылға 
№27-4/263 НҚ  бұйрығына сәй-
кес бекет құрылып, орманшылар 
кезекшілікке шығады. Көп адам 
жаңа жыл алдында үйінде шыр-
ша тұрғанын жақсы көреді. Алай-
да жоғарыдағы бұйрыққа сәйкес 
жаңа жыл алдында қылқан жапы-
рақты ағаштардың жас көшеттері 
ерекше қорғауда болады. Ал заң-
сыз немесе байқамай кесіп ал-
саңыз Әкімшілік құқық бұзушылық 
Кодексіне сәйкес - заңсыз кесілген 
ағаштар мен бұталар, көрсетілген 

бұзушылықтарды жасау құралы 
болған бұзушының көлік құралда-
ры және өзге де заттары тәркіле-
не отырып, жеке тұлғаларға – бір 
жүз айлық есептік көрсеткіш ай-
ыппұл салынады. «Ойыл орман 
және жануарлар дүниесін қорғау 
мекемесі» КММ қәзіргі таңда ор-
маншылардан және аудандық 
полиция бөлімінің қызметкер-
лерімен бірлесе «Барқынды» 
күнделікті қарап, бақылап отыр.  
Осы мақсатта 5 мобильді топ, 1 
бекет құрылды. Қарағай болсын, 
басқа өсімдік болсын, табиғатты 
аялаған дұрыс екенін жас ұрпаққа 
айта отырайық!

Т.СЕНҒАЛИЕВ,Т.СЕНҒАЛИЕВ,
  «Ойыл орман және жануарлар   «Ойыл орман және жануарлар 

дүниесін қорғау мекемесі» дүниесін қорғау мекемесі» 
директорының орынбасары. директорының орынбасары. 

Соқпағы соңынан ерген ізбасар-
ларына үлгі мен өнегенің жолы 
болған, мәдениеттің майын ішкен 
аға буыннан тәлім мен тәрбиені 
бойына сіңірген өнер иесінің бірі 
–Айсұлу Мәмбетова.
Айсұлу Кенесарықызын жасы үл-
кен-кіші замандастары сахнадағы 
өз әлемін,  шығармашылық еңбе-
гін жоғары бағалайды. Құдіретті 
табиғат адами қасиеттерін  да-
рытқан кеш иесінің ғұмырнама-
сының айшықты ғибраты соның 
айқын белгісі.
Өткен жұма күні аудандық мә-
дениет үйінде «Мәдениет сала-
сының үздігі», «Еңбек даңқы» 
төсбелгісінің, «Ойыл ауданы әкімі 
сыйлығының» иегері Айсұлу Мәм-
бетованың «Өмірімнің жарқын 
әлемі» атты шығармашылық кеші 
өтті. Ән қалықтап, бимен өрілген 
кеште ағайындары мен әріптес 
аға-апалары, замандастары және 
ізбасарлары бар саналы ғұмы-
рын Ойылдың өнеріне арнаған 
Айсұлу Кенесарықызының қуа-
нышын бөлісіп, мерейін асырды.
Қырық жыл бойы Ойылдың сах-
насының ішіндегі де, сыртын-
дағы да ыстығына күйіп, суығына 

тоңып келе жатқан Айсұлу нағыз 
өнердің өз өкілі. Мерейтой иесінің 
құшағын гүлге толтырған кеште 
үзеңгілес достары Айсұлудың 
«өмір архивін» ақтарып, естелік-
терден сыр шертті. 
Қырық жыл кездеспеген студент-
тік кезеңнің қызығы мен қиын-
дығын бірге көрген группаласы 
Дәурен апайдың келуі Айсұлу 
күтпеген тосын сый болды. Об-
лыстық халық шығармашылық 
орталығынан Г.Романова мен 
көршілес Байғанин, Қобда ау-
дандарынан әріптестерінің келуі 
Айсұлудың Ойылда ғана емес, 
облыс мәдениетінде өзінің орны 
бар екендігінің айғағы.
Әріптес ағалары Амангелді Жұ-
манов, Мұқан Сатыбаев, Нұрлы-
бек Қалауов пен Гүлжан Сағы-
новалар ізгі лебіздерін жолдаса, 
ізбасарлары ән-жырдың тиегін 
ағытты. Бір кездері қанаттаса ең-
бек еткен аудан әкімі Асқар Қазы-
баев пен аудандық мәслихаттың 
төрағасы Сәкен Займолдин мен 
«AMANAT» партиясы Ойыл ау-
дандық филиалының атқарушы 
хатшысы Еркін Жиеналиндер де 
естелік сыйлықтарын ұсынды. 

Өткен жексенбі күні Нұралы Ай-
мұқанов бастаған сыйлас інілері 
ағаға деген ізетті үлгілі іспен 
ұштастырды. 
Бүгінгі күні елдің аманатын арқа-
лаған аудандық мәслихаттың 
депутаты Тілекбай ұзақ жыл ша-
руашылықтың бас маманы бо-
лып, 2002 жылдан бері өзі құрған 
«Идеят» шаруа қожалығын басқа-
рып келеді. Ауылдың әлеуметтік 
мәселесіне ұдайы қол созып келе 
жатқан кәсіпкер бүгінде бес отба-
сыны тұрақты жұмыспен қамтып 
отыр. «Сыйға сый, сыраға бал» 
дегендей, қиналғанда қолұшын 
созып, демеу болған азаматтың 

шапағатын көрген інілері өткен 
жексенбі күні Тілекбайға кілем 
жауып, ат мінгізді. Жеңісбек Құр-
манбаев ағасының қолына сағат 
тақты. Қабалхан Жарылхан де-
ген замандасы да өзінің сыйын 
ұсынды. Бір сөзбен айтқанда, бір 
кездері Қоңырсайдағы жапан түз-
ге ту тіккен Тілекбайдың ауылы 
нағыз думанға бөленді. Тілекбай-
дың өзі болса, інілеріне ізгі лебізін 
білдірді. 
Әрине, мәселе сыйлықтың 
көлемінде емес, сыйластықтың 
шеңберінде. Тілек (ел осылай ай-
тады) үшін інілерінің ілтипатының 
өзі бір төбе. 

ӨНЕРМЕН ӨРІЛГЕН ӨМІР
ӘР АДАМ ӨЗ ӨМІРІНІҢ СОҚПАҒЫН ӨЗІ СОМДАЙДЫ. ОНЫҢ ӘР АДАМ ӨЗ ӨМІРІНІҢ СОҚПАҒЫН ӨЗІ СОМДАЙДЫ. ОНЫҢ 
МӘНДІ ДЕ, СӘНДІ, МАҒЫНАЛЫ ДА МАЗМҰНДЫ БОЛУЫ МӘНДІ ДЕ, СӘНДІ, МАҒЫНАЛЫ ДА МАЗМҰНДЫ БОЛУЫ 
СОЛ ӨМІР ИЕСІНІҢ ҚАРЫМЫ МЕН ҚАСИЕТІНЕ БАЙЛАНЫ-СОЛ ӨМІР ИЕСІНІҢ ҚАРЫМЫ МЕН ҚАСИЕТІНЕ БАЙЛАНЫ-
СТЫ. СТЫ. 

Тіршіліктің жылжып алға кемесі,
Өткен күннің артта қалып елесі.
Басыңызға бақ пен ырыс сыйлаған,
Құтты болсын 63-тің белесі.

Бұл уақыт адамға қазына жас,
Бала мен немеренің назына мас.
Біз сізге бақ тілейміз ортаймайтын,
Басыңыздан ешқашан ажырамас.

Өміріңіз ұрпаққа өнеге мың,
Тілейміз қуанышқа бөленгенін.
Жүзге келіп, жеңгеймен екеуіңіз,
Қылығына қуанып шөберенің.

Көптоғай ауылдық округінің тұрғыны, аудандық Көптоғай ауылдық округінің тұрғыны, аудандық 
мәслихаттың депутаты, «Ерен еңбегі үшін» меда-мәслихаттың депутаты, «Ерен еңбегі үшін» меда-

лының иегері Тілекбай Идеятоллаұлы Әміровті лының иегері Тілекбай Идеятоллаұлы Әміровті 
мерейлі 63 жасымен құттықтаймыз!мерейлі 63 жасымен құттықтаймыз!

ІЗГІ ТІЛЕКПЕН, КӨПТОҒАЙ АУЫЛДЫҚ ОКРУГІ ІЗГІ ТІЛЕКПЕН, КӨПТОҒАЙ АУЫЛДЫҚ ОКРУГІ 
ӘКІМДІГІНІҢ ҰЖЫМЫӘКІМДІГІНІҢ ҰЖЫМЫ

ҚОҢЫРСАЙДАҒЫ ҚҰРМЕТ
ІНІЛЕРДІҢ ІЛТИПАТЫ

КӨПТОҒАЙ ҚАШАНДА КІШІЛІК ПЕН КІСІЛІКТІҢ ДӘСТҮРІ КӨПТОҒАЙ ҚАШАНДА КІШІЛІК ПЕН КІСІЛІКТІҢ ДӘСТҮРІ 
ҮЗІЛМЕГЕН АУЫЛ. БАР САНАЛЫ ҒҰМЫРЫН ОСЫ ӨҢІР-ҮЗІЛМЕГЕН АУЫЛ. БАР САНАЛЫ ҒҰМЫРЫН ОСЫ ӨҢІР-
ГЕ АРНАҒАН АЗАМАТ – ТІЛЕКБАЙ ӘМІРОВ ЖУЫРДА 63 ГЕ АРНАҒАН АЗАМАТ – ТІЛЕКБАЙ ӘМІРОВ ЖУЫРДА 63 
ЖАСҚА ТОЛДЫ.ЖАСҚА ТОЛДЫ.

ҚЫЛҚАН ЖАПЫРАҚТЫ АҒАШТАРДЫ ҚОРҒАУ
ЖАҢА ЖЫЛ ҚАРСАҢЫНДА КҮШЕЙЕДІ

«ОЙЫЛ ОРМАН ЖӘНЕ ЖАНУАРЛАР ДҮНИЕСІН ҚОРҒАУ «ОЙЫЛ ОРМАН ЖӘНЕ ЖАНУАРЛАР ДҮНИЕСІН ҚОРҒАУ 
МЕКЕМЕСІНЕ» ҚАРАСТЫ АУМАҚТА ҚЫЛҚАН ЖАПЫРАҚТЫ МЕКЕМЕСІНЕ» ҚАРАСТЫ АУМАҚТА ҚЫЛҚАН ЖАПЫРАҚТЫ 
АҒАШТАРДЫҢ НЕГІЗГІ ОРМАН ҚҰРАУШЫ ТҮРІ – КӘДІМГІ АҒАШТАРДЫҢ НЕГІЗГІ ОРМАН ҚҰРАУШЫ ТҮРІ – КӘДІМГІ 
ҚАРАҒАЙ.ҚАРАҒАЙ.

Сессия отырысына аудан әкімі 
Асқар Қазыбаев, бөлім басшыла-
ры, ауылдық округ әкімдері қаты-
насты. 
Алдымен аудандық мәслихаттың 
2022 жылғы 26 желтоқсандағы 
№192 «2023-2025 жылдарға ар-
налған Ойыл аудандық бюджетін 
бекіту туралы» шешіміне өз-
герістер енгізу туралы мәселені 
талқылаған депутаттар «2024-
2026 жылдарға арналған Ойыл 
аудандық бюджетін бекіту тура-
лы» аудандық қаржы және эконо-
мика бөлімінің басшысы Болат-
бек Әділхановтың хабарламасын 
тыңдап, ұсыныстарын енгізді. 
Болатбек Әділханоұлы одан кейін 
2024 жылға арналған Ойыл ауда-
нының ауылдық елді мекендерге 
жұмыс істеуге және тұруға кел-
ген денсаулық сақтау, білім беру, 
әлеуметтік қамсыздандыру, мәде-
ниет, спорт және агроөнеркәсіптік 
кешен саласындағы мамандарға, 
ауылдар, кенттер, ауылдық 
округтер әкімдері аппараттары-
ның мемлекеттік қызметшілеріне 
әлеуметтік қолдау көрсету көлемі 
туралы мәлімдеді. Ал, аудан 
әкімінің орынбасары Мұратбай 
Айдарбаев «Ойыл ауданының 
Құрметті азаматы» атағын беру 

үшін ұсынылған азаматтардың 
өмір жолдарын баяндаса, одан 
кейін аудандық жұмыспен қамту 
және әлеуметтік бағдарлама-
лар бөлімі басшысының уақыт-
ша міндетін атқарушы Сәндібек 
Дәулетқалиев Ойыл ауданында 
тұрғын үй көмегін көрсету мөл-
шерін және тәртібін туралы ха-
барлады. 
Аудандық мәслихаттың әлеу-
меттік-экономикалық даму, бюд-
жет, халықты әлеуметтік қорғау 
және аграрлық сала мәселелері 
жөніндегі және білім, мәдениет, 
денсаулық сақтау, құқық тәртібі 
және жастар саясаты  мәселелері 
жөніндегі тұрақты комиссиялары-
ның төрағалары Еркін Жиеналин 
мен Сәндібек Нұрбаевтар әріп-
тестеріне өздерінің жыл ішінде 
атқарған жұмыстарын баяндаса, 
депутат Назгүл Ешпанова ауыл 
тұрғындарының тілектерін арқау 
етіп, Қаратал ауылының көше-
лерін асфальттау туралы депу-
таттық сауалын жолдады. 
Сессия соңында аудан әкімі Асқар 
Қазыбаев халық қалаулыларына 
жыл ішіндегі жемісті еңбектері 
үшін алғыс айтып, депутаттар кө-
терген кейбір мәселелерге орай 
түсінік берді.

ҮШ ЖЫЛДЫҢ ҮЛЕСІН САРАЛАҒАН СЕССИЯ
ӨТКЕН АПТАДА АУДАНДЫҚ МӘСЛИХАТ ТӨРАҒАСЫ СӘ-ӨТКЕН АПТАДА АУДАНДЫҚ МӘСЛИХАТ ТӨРАҒАСЫ СӘ-
КЕН ЗАЙМОЛДИННЫҢ ТӨРАҒАЛЫҚ ЕТУІМЕН АУДАНДЫҚ КЕН ЗАЙМОЛДИННЫҢ ТӨРАҒАЛЫҚ ЕТУІМЕН АУДАНДЫҚ 
МӘСЛИХАТТЫҢ КЕЗЕКТІ СЕГІЗІНШІ СЕССИЯСЫ ӨТТІ. МӘСЛИХАТТЫҢ КЕЗЕКТІ СЕГІЗІНШІ СЕССИЯСЫ ӨТТІ. 

ГАЗЕТІМІЗДІҢ КЕЛЕСІ САНЫ 
2024 ЖЫЛДЫҢ 5 ҚАҢТАР,
ЖҰМА КҮНІ ШЫҒАДЫ.

Өткен аптада Ойыл ауданының 
білім бөліміне қарасты білім беру 
ұйымдарының директорлары мен 
меңгерушілеріне аудан әкімінің 
орынбасары Мұратбай Айдарба-
евтың қатысуымен "Жаңа жылдық 
шараларды ұйымдастыру, өткізу 
және қауіпсіздік" тақырыбында 
қашықтан жиналыс өткізілді. 
Қашықтан өткізілген жиын бары-
сында білім беру ұйымдарында 
жаңа жылдық ертеңгіліктер мен 
кештерді өткізуді ұйымдастыру 
туралы аудандық білім бөлімінің 
2023 жылдың 20 желтоқсаны күн-
гі №939 бұйрығы таныстырылды.
Аталмыш бұйрыққа сәйкес, бар-
лық білім беру ұйымдарында ша-
ралар 27-28 желтоқсан күндері 
таңертең 9:30-12:00. түстен кейін 
14:00-17:00, кешке 17:30-19:00 

ЖАҢА ЖЫЛДЫҚ ШАРАЛАРДЫ
 ӨТКІЗУ ЖӘНЕ ҚАУІПСІЗДІК

аралығында өтетіндігі, ертеңгілік-
тер мен кештерді өтетін орындар-
ды дайындау нұсқаулығы, бала-
лардың қауіпсіздігін қамтамасыз 
ету шараларын ұйымдастыру ал-
горитмдері таныстырылды.
Сонымен қатар, Ойыл ауданы-
ның білім беру ұйымдарының 
белсенді ата-аналарының, пе-
дагогтардың, мектеп әкімшілі-
гінің қатысуымен 2023 жылдың 
26 желтоқсанынан бастап 2024 
жылдың 2 қаңтары аралығын-
дағы мерзіміне арналған күшей-
тілген кешкі кезекшілік кестелерін 
құру, балалардың петарда мен 
от шашуларды қолданбау жалпы 
қысқы уақыттағы қауіпсіздік тура-
лы жиындар мен ата-аналармен 
қашықтан жиналыстар өткізуге 
нұсқаулар берілді.


